
Meeqqat ilaqutariillu inuuniarnermikkut ajornartorsiuteqartut pillugit 

politikkissatut siunnersuutip tusarniaassutigineqarnerani 

akissutigineqartunik saqqummiussineq 

Uunga: Kommunalbestyrelse, Kommuneqarfik Sermersooq Juuni 2020.  
 
 
Kommuneqarfik Sermersooq meeqqanut ilaqutariinnullu inuuniarnermikkut ajornartorsiuteqartunut 

politikkimik nutaamik suliaqarpoq.  

Politikki innuttaasunut tusarniutigineqarpoq piffissami 12/5 – 7/6 2020. 

 

Innuttaasunik tusarniaaneq Nuummi, Tasiilami aamma Paamiuni innuttaasunik ataatsimiititsisarneq 

aqqutigalugu tusarniaassutigineqarpoq. Innuttaasunik ataatsimiititsinerni politikkip qiterisaanut tunngasut 

saqqummiunneqarput, tamatumalu kingornatigut apeqquteqarnissamut aamma eqimattani mikisuni 

eqqartuinissamut periarfissaqartarpoq, politikki pillugu isummersuutinik oqaaseqaatinillu pissarsinissaq 

siunertaralugu.  

 

Tamatuma saniatigut politikki nittartakkamiitinneqarpoq Kommuneqarfik Sermersuup innuttaasut 

akuutinneqarnissaat pillugu nittartagaani nutaami www.Kommuneqarfiga.gl. Politikki qarasaasiakkut 

attaveqaammi atuarneqarsinnaavoq, isumassarsianik 

saqqummiussiffiusinnaavoq/oqaaseqarfigineqarsinnaavoq aamma nuannaralugu likerneqarsinnaavoq 

aamma/imaluunniit innuttaaasut allat isumassarsiaat oqaaseqarfigineqarsinnaapput.  

 

Suliap sapinngisamik ersarissuutinnissaa pillugu, allagaq taanna aamma Kommuneqarfiga.gl-imut 

ilineqarpoq. Taamaalillutik Kommuneqarfik Sermersuumi innuttaasut isumassarsiat suut, politikkissamut 

siunnersuut ilanngullugu, Kommunalbestyrelsimut saqqummiunneqartut takusinnaavaat.  

 

Quppernerni tulliuttuni isummersuutit aamma oqaaseqaatit katersorneqartut tulleriiaarneqassapput, 

Kommuneqarfik Sermersuup Meeqqat ilaqutariillu inuuniarnermikkut ajornartorsiuteqartut pillugit 

politikkissamut attuumassuteqartut. Innuttaasunik ataatsimiititsisarnernit aamma nittartakkami 

Kommuneqarfiga-mi isumassarsiat/oqaaseqaatit tabelini marlunni immikkoortillugit tulleriiaarneqassapput.  

 
 
 
 
 
 
 
 
 
 
 
 
 
 

http://www.kommuneqarfiga.gl/

Nuummi, Tasiilami aamma Paamiuni innuttaasunik ataatsimiititsinerni 
isumassarsiat/oqaaseqaatit 

Innuttaasut 
ataatsimiitinneqarnerini 

sumiiffinni allani 
aamma taaneqartoq* 

Meeqqat annaasaqarsimasut oqaloqatigiittarfianik pisariaqartitsineq. Aamma 
meeqqat angajoqqaavi avissimasut politikkimi sammineqanngillat.  

 

Meeqqat/inuusuttut aamma angajoqqaat akuutinneqassapput - aamma 
politikkimi. Meeqqat ilaqutariillu inuuniarnermikkut ajornartorsiuteqartut 
aamma tusaaneqarnissaminnik pisinnaatitaaffeqarput. Meeqqat isaannik 
isigisumik aamma ilanngussaqarpat pitsaasuussaaq + meeqqanit 
oqaaseqaatit/isummersuutit. Aammattaaq meeqqat/inuusuttut 
inuuniarnermikkut ajornartorsiuteqartut qanoq immikkoortiterneqarnissaat 
eqqartorneqartariaqarpoq. 

x 

Meeqqat ajunngitsumik ingerlanissaat qulakkeerumallugu, angajoqqaat 
angajoqqaatut pisinnaasaat ineriartortillugillu suliarineqartariaqarput. 

 

Meeqqat/inuusuttut inuuniarnermikkut ajornartorsiuteqartut qanoq 
immikkoortiterneqarnissaat politikkimi oqaasertalersorneqartariaqarpoq. 

 

Atornerluisunut katsorsaanissamik neqeroorutit pitsaanerusut amerlanerusullu 
Tasiilami aamma Paamiuni pisariaqartinneqarput, ilaqutariinni amerlaasuuni 
annertuumik atornerluineq ajornartorsiutigineqarmat.  

x 

NGO-t najukkani inerisaanermut innuttaasunullu neqeroorutinik annerusumik 
suliniuteqartariaqaraluarput. 

 

Inissianik ajornartorsiuteqarneq aamma Tasiilami inissaaleqinerujussuaq 
iliuuseqarfigineqartariaqarpoq. Tamanna pisariaqarvippoq, kommune meeqqat 
amerlanerusut angerlartinneqarnissaannik siunertaqaruni.  

 

Angajoqqaarsiat politikkimi pingaartillugit sammineqanngillat, qanoq tassunga 
tunngasut pitsanngorsarneqarnisssaat pillugu. Angajoqqaarsiaasartut 
angajoqqaarsiaanerup suuneranik annerusumik 
piareersimanerutinneqartariaqarput,  aamma inatsisit malillugit iliuusissatut 
pilersaarutit suliarineqartarnissaat kommunimit pingaartinneqartariaqarpoq 
kiisalu angajoqqaat, angajoqqaarsiaasut aamma sullissisut akornanni 
suleqatigiinneq aallunneqartariaqarpoq.  

x 

Politikkimi kinguaariit pitsaanngitsunik kingornuttagaat qanoq 
unitsinneqarsinnaanersoq kommunimit pingaartinneqarnerusariaqarpoq 
taamaaliornikkut sumiginnaaneq pitsaaliorniarlugu   

x 

Kinaassutsimik isertuussilluni nalunaarutiginnissinnaaneq 
periarfissaasariaqarpoq, assersuutigalugu Tasiilami 
nalunaarutiginninniartarneq ajornakusoortutut misigineqartarpoq, kikkut 
tamarmik imminnut ilisarisimammata. 

 

Tasiilami aalajangersimasunik tarnip pissusaanik immikkut 
ilisimasalinnik/oqaloqatiginnittarnikut katsorsaasumik (psykoterapeut) 
pisariaqartitsisoqarpoq. Tasiilami aamma Paamiuni innuttaasunik 
ataatsimiititsinerni ilinniarsimasunik peqartuarnissap pisariaqartinneqarnera 
uparuarneqartarpoq. 

x 

Meeqqat pisinnaatitaaffii politikkimi ersarissarneqartariaqarput.  x 

Meeqqat inuusuttullu inuuniarnermikkut ajornartorsiuteqartut pillugit 
politikkip saniatigut Kommuneqarfik Sermersuumi meeqqanut inuusuttunullu 
tamanut politikkiliortoqartariaqarpoq. 

x 

*Nassuiaat: Isumassarsiat/oqaaseqaatit arlallit innuttaasunik ataatsimiititsinerni pingasuni uteqqinneqartarput. 
Isumassarsiat, innuttaasunik ataatsimiititsinerni ataasiaannaratik saqqummiunneqartut, talerpiata tungaatigut 
krydsilerneqartarput.  



   
 

Qupp.3 qupp. 9 
 

 
 

Nittartakkami Kommuneqarfiga.gl-imi isummersuutit* 

Isumassarsiaq  Like-
t 
amer
lassu
sii 

Allakkat 
kakkiunneqa
rtut  

Innuttaasunit allanit oqaaseqaatit  

Inoorlaat aamma suliniutit ingerlaarfiat  
Isumaqarpunga "suliniut minnerpaaq siulliullugu" mianersorfissaqartoq inoorlaat 
pineqartillugit. Meeraaqqap inuunermini qaammatit siulliit pitsaanerpaamik 
atugassaqartinneqarnissani pisariaqartippaa iluamik inerikkiartussaguni. Meeraq 
ulluinnarni sammineqarpianngikkuni aamma ulluinnarni aalajangersimasumik 
akuttoqatigiinngitsumillu pineqanngikkuni iluasineqarsinnaanngitsumik 
inerikkiartornermigut akornuserneqarsinnaavoq, attaveqannginnikkut aamma 
kingunerluutigineqartumik misigisaqartinneqarnikkut allatullu sumiginnaanikkut. 
 
Inoorlaap angajoqqaavi angajoqqaatut meeqqaminnik isumaginninnissaminnut 
piumasarineqartunik pisariaqartunik/piginnaasaqannginnerat erseraangat, taava 
isumaqarpunga ataavartumik inerikkiartorneranut akornuserneqarnissaa 
pinngitsoortinniarlugu minnerpaamik iliuuseqarnermut taarsiullugu annerpaamik 
iliuuseqartoqartariaqartoq. Annertunerusumik iliuuseqarnerit aatsaat qaammatit 
arlallit qaangiunnerisigut, annikitsumik iliuuseqartoqareerneratigut, 
atorneqassappata tamanna kingusinaartumik iluarsiiniarnerussaaq. 
 

6 Atuagassiami
t Pædagogen 
ulloq 9. 
januar 2012 
saqqummers
umit tigusaq 
(ilanngussaq 
1) 

Innuttaasut: ”Angajoqqaat piginnaasaasa 
aallaavigineqarnissaat isumaqatigilluinnarpara. 
Piffissanngorpoq angajoqqaat piginnaasaannik 
misissuisarnerup atulersinneqarnissaa”. 

Meeqqat imigassamik aalakoornartortalimmik pinngitsuuisinnaangitsunik 
angajoqqaallit  
Meeqqanut imerajuttunik angajoqqaalinnut taamatut inooqateqarnerminnik 
ersarinnerusumik ikiuinerusoqalertuuppat tamanna kusanartuliornerussaaq. 
 
Kikkut tamarmik eqqarsaatigineqassapput eqqorneqarnerpaat "kisiisa" pinnagit. 
Allaffissornerujussuaq aamma peerneqassaaq. 
 

5  Innuttaasut: ”Siunnersuutitsialassuuvoq tamaat 
isumaqataaffigiinnarsinnaasara. Assingusumik 
siunnersuuteqassamaaraluarama, pineqartoq 
ammanerusumik aamma siammasinnerusumik 
eqqartorneqartariaqarmat. Meeqqat ilaqutariinni 
imigassamik ersarissumik aamma ersarinngitsumik 
atuiffiusumiittut pisortanit puigorneqarajupput. 
Ilaqutariinni inuuniarnermikkut ajornartorsiuteqartuni 
kisimi imigassamik ajornartorsiortoqanngilaq. 



   
 

Qupp.4 qupp. 9 
 

Inersimasut imerajuttunut qanigisaasut oqaloqatigiittarfiat al-anon periusissamut 
isumassarsiorfigissallugu pitsaasuuvoq, aamma avatangiiserisat meeqqanut 
naleqquttuussapput. Inersimasut meeqqanut saaffiginnittassapput killormut 
pinnani. 
 

Ilaqutareeqarpoq, inuuniarnikkut qanorluunniit 
inissisimagaluarlutik, ingerlanerluttunik 
ikiortariaqartunillu. Ilaqutariit katsorsarneqartarnissaat 
pillugu siunnersuuteqarniarpunga, taannalu maanga 
qarasaasiakkut attaveqaammut ikkutissavara”. 
 
Isumassarsisup qulaani oqaaseqaammut akissutaa: 
Paasinninnera malillugu "inuit akornanniitttut" 
taakkuupput takunngitsuuissorneqartartut. 
Tupigiuaannarpara aatsaat annertoorujussuarmik 
pisoqaraangat aatsaat iliuuseqarniartoqartarnera. 
Meeqqat ulluinnarni taamatut atugaqarlutik inuusarput, 
inersimasuusugullu oqaaseqanngikkutta 
eqqarsartarpunga meeqqat taamatut 
inuuneqartinneqarnerat tunniutiinnarluni 
nipaqanngitsumik akuersaarneqartoq. 
Oqalugiaatigisartakkakka sammisamut tunngasuupput, 
neriuppungalu qanittukkut tamanna Kalaallit Nunaanni 
sumiiffinnut amerlanerusunut 
siammarternerujumaarlugu. Upperivara aamma 
malugivara, matumani pineqartoq tassaasoq 
immitsinnut "sanngiitsunngortinnata" imaluunniit 
nallinnartunngortinnata eqqartulissagipput. Kisianni 
pisuuneq aamma kanngusunneq pinnagit 
eqqartortassagigut”. 
 

Islandimiut maligassiuinerat malillugu ilaqutariinnik katsorsaaneq   
Isumassarsianut nittarsaavik taanna suliniutaavoq pitsaasoq. Saqqummiussamut 
"Imerajuttut meeraat" (børn af alkoholikere) uiggiullugu siunnersuutissara 
tulliuttoq neriuppunga isumassarsisitsissasoq. 
 
Najoqqutarineqartoq tassaavoq, atornerluisunut imaluunniit atornerluisumut 
ilaqutaasut, meeraanermiit alliartornermi angajoqqaap aappaa tamarmilluunniit 
atornerluisuusimappat/ta pinngitsuuisinnaajunnaaqataanerup suuneranik 

paasititsinissamik ikiuineq. Katsorsaaneq ingerlanneqartoq, nammineerlunga assut 
iluaqutigisara, Islandimeersuuvoq, tassa takusinnaalerakku 
pinngitsuuisinnaajunnaaqataanerup qanoq imaqarnera, taamaattumillu 
ilisimalikkat atorlugit qaangiinissamut nammineq alloriarsinnaanngorluni. 
Taamaattumik taamatut ilusilimmik ingerlatsinissaq 
innersuussutigiinnarsinnaavara. Taamatut ilusilimmik ingerlatsineq ullumikkut 
katsorsaavinni neqeroorutigineqartunit sakkortunnginneruvoq. 
 
Ingerlanerata nassuiarneqarnera SÁÁ-mit tiguara, taanna Islandimi 
suliniaqatigiiffiuvoq atornerluinermik ajornartorsiuteqartunik suliaqartoq. Imatut 
ingerlavoq: 
 
Ilaqutariinnut katsorsaaneq (familiebehandling): 
Ilaqutariinnik katsorsaaneq sapaatip akunnerini sisamani ingerlanneqartarpoq 
ataasinngornikkut aamma sisamanngornikkut nal. 16.00-imiit 18.00-imut.  
Ilaqutariinnik katsorsaanerup kingornatigut peqataasut 
ikorfartoqatigiittarsinnaapput, sapaatip akunnikkaartumik najukkami taaneqartumi 
naapiffeqartarlutik (inimi kommunimit atukkiunneqartumi). 
Ilaqutariinnik katsorsaanerup siunertarivaa, uerinartumik nappaateqarneq, 
taassuma ersiutaanik aamma isummat pillugit erseqqissaatinik taamatullu 
imigassap aalakoornartortallip allanillu allatut atornerluisut eqqaanniittunut 
tamanut sunniutaanik peqataasut ilisimasaqarnerulernissaat. Katsorsaanermi, 
ilaqutariit iluanni allannguinissamut, peqataasut ikiorniarneqartarput. 
 
Tulliuttuni sammineqartut ilaqutariinnik katsorsaanerup ilagivai: 
- Imerajussuseq allanillu aanngajaarniutinik atornerluineq  
- Atornerluinerup ilaqutariinnik qanoq allanngortitsisarnera 
- Atornerluinerup inunnik ataasiakkaanik qanoq allanngortitsisarnera 
- Pinngitsuuisinnaajunnaarneq ajornerulersitsisoq  
- Imminut ataqqineq  
- Pitsanngornerup inerisinnera - ilaqutariit atornerluisoq illuatungeralugu - 

(Pulaartut tikilluaqquneqartut) 
- Ilaqutariit ataatsimoorlutik pitsanngornerat 

Kingullermeerluni ilaqutariit ataatsimiinnerat tassaavoq naatsumik Al-Anon-imik 
suliaqarnermik ilisarititsineq. 
Katsorsaanermut najoqqutarineqartoq nunaqarfinni mikinerusuni 
atorneqarsinnaavoq, sakkortuninngorlugu soorlu sapaatip akunnerata naanerani 
katsorsaanertut ilillugu. 
 
Neriuppunga saqqummiussaq "Imerajuttut meeraat" (Børn af alkoholikere) unalu 
saqqummiussaq piviusunngortinneqarumaartut. Innuttaasunut 
aqutsisinnaalernissamik pikkorissaanerit amigaataapput. 
 

Sullinniakkat aallaavigalugit politikki   
Kissaatigivara politikki meeqqat inuusuttullu inuuniarnermikkut 
ajornartorsiuteqartut taakkulu ilaqutaannik oqaloqateqarnermik aallaaveqarluni 
ineriartortinneqartoq. Oqaloqatigalugit sunik namminerminnut ilaquttaminnullu 
kissaateqarnerinik, aamma tapersersorneqarneq qanoq ittoq amigaatigineraat. 
 
Kissaatigivara politikki, meeqqat qanoq oqarnerinik kissaataannillu, MIO-p 
nalunaarusiarisartagaanniittunik, qanoq iliornissamut tunngasunik, ilalik. 
 
Pisortaqarfiit allallu, soorlu NGO-t aamma namminersortut, ataatsimoorlutik 
ulluinnarni qanoq ataqatigiissaarisoqarnissaanik eqqartueqatigiiffigalugu politikki 
kissaatigissavara: perorsaasoq susinnaava/sussava, ilinniartitsisoq 
susinnaava/sussava, politiit susinnaappat/sussappat, Red Barnet qanoq 
ilanngussaqarsinnaava, timersoqatigiiffiit susinnaappat, inuit 
nukissaqarluartut....kingornalu isumaqatigiissusiortoqarluni, aqqutaani 
misilerarneqartussamik naleqqussarneqartussamillu. 
 
Politikki kissaatigissavara akuutitsiniarluni nutaamik eqqarsarnermik 
ujartuiffiussasoq, attaveqaqatigiinneq, ilaqutariit allallu inuuniarnermikkut 
ajornartorsiuteqartut suleqatiginerisa allatut misilerarsinnaaneranik periarfissalik, 
tassani suleqatigisat pingaarnerpaat tassaallutik pineqartut: meeqqat inuusuttullu. 
 
Kissaatigissavara politikki, allatulli nalunaarusiatut ilisivimmut 
iliinnarneqassanngitsoq, aamma pisarnertut iliuinnartoqassanngitsoq. 

Tasiilaq: Tarnip pissusaanik immikkut ilisimasallit + qimarnguiit/inissisimaffik 
Meeqqanut Ilaqutariinnullu Ingerlatsivimmi pisortaaneq Tasiilami Meeqqat 
Siunnersoqatigiiffianik ataatsimeeqateqarpoq. Tasiilami Meeqqat 
Siunnersoqatigiiffiat sinnerlugu isumassarsiaq una saqqummiunneqarpoq: 
Tasiilami Meeqqat Siunnersoqatigiiffiata kissaatigivaa illoqarfimmi tarnip 
pissusaanik immikkut ilisimasallit amerlanerusut pigineqarnissaat kiisalu 
qimarnguik / imaluunniit meeqqat ornillugu ikiortissarsiorfigisinnaasaat 
tukkuffigisinnaasaalluunniit, pisariaqartitsiffimminni. 
 

2   

Meeqqat tamarmik naameersinnaanermik ilinniartinneqassapput 
Susanne Storgaard-imik ateqarpunga ASK-imilu atorfeqarpunga. Tassani 
suleqatigalugu siusissukkut iliuuseqarnermik aamma meeqqat pisinnaatitaaffiinik 
suliaqarpugut. Klassit tulleriiaarlugit angalaarfigivagut atuartullu ilinniartillugit. 
Atuartut, meeqqat inersimasullu killissamik qaangiillutik pissusilersortunut 
naaggaartarnissaannik, ilinniartippavut. 
 
Suliara uani atuarneqarsinnaavoq, qupperneq 36: 
https://backend.folkeskolen.dk/~/3/2/folkeskolen09x20.pdf  
 
Isumaqarluinnarpunga meeqqat killiliisinnaanermik ilinniartinneqassasut. ASK-imi 
ingerlassimasara pillugu saqqummiussinissannut piareersimavunga aamma 
nunatsinni atuarfinni tamani qanoq iliuuseqartoqarnissaa pillugu 
isumassarsisinnaavunga. 
 

2 Meeqqat 
atuarfiat, 
nr 9, 14. 
maaji, 
2020, qup 
36-39 
(ilanngussa
q 2) 

 

Meeqqat aqqutigalugit sulerusussuseq pitsaanerulersinneqassaaq  
Sulerusussutsip aamma meeqqani pingaartinneqarnissaa kissaatiginarpoq. 
Suliffeqarnerup qanoq pingaaruteqartigineranik meeqqavut ilinniartissavavut, 
suliffik qanorluunniit ittuugaluarpat (soorunami meeqqat naligalugit nassuiarlugu). 
Angajoqqaarpassuit/inersimasorpassuit sulinngtsoortarput sapaatip akunnerata 
naanera imaluunniit nalliuttuunera allallu pissutigiinnarlugit.  

1  Meeqqanut Ilaqutariinnulllu Ingerlatsivimmit 
oqaaseqaat:  
Una isummersuut annerusumik meeqqanut aamma 
ilaqutariinnut tamanut tunnganeruvoq, meeqqat 
inuusuttullu inuuniarnermikkut ajornartorsiuteqartut 
kisiisa pinnagit. 

https://backend.folkeskolen.dk/~/3/2/folkeskolen09x20.pdf

Nalunngisaqarpunga sapaatip akunneranut akunnernik 100-nik sulisartumik, 
sulinngitsoortoqarnera pissutigiinnarlugu. Meeqqat akisussaassusermik 
tigusinissamik ilinniartinneqassapput.  
 
Nalunngilara inersimasut meeqqavut tamatuminnga ilinniartittussaagaat, kisianni 
inersimasut amerlavallaat eqqarsaatigineq ajorpaat namminneq pissusilersuutitik 
meeqqanit malinneqartarnerat (meeqqat angajoqqaamissut ilisarput). Taamatut 
pissuseqarneq qaangissavarput. 
 
 

Suliani meeqqanut inuusuttunullu tunngasuni taakkua akuutinneqartarnissaat 
Peqatigiiffik Kalaallit Meerartaat ilungersuutigisaanut ilaavoq.  
 Meeqqat inuusuttullu ukiumikkut naleqquttut akuutinneqartarnerat 
ikiorsiissuteqarnerup aamma iliuusissatut pilersaarutit iluatsinnissaannut 
pingaaruteqarluinnartuusoq isumaqarpugut. Meeqqap inissinneqarfianik 
allannguineq - angajoqqaarsianiit ulloq unnuarlu paaqqinnittarfiugaluarpat 
illuanulluunniit - meeqqat ajunngitsumik atugaqarnissaa aamma meeqqamik 
oqaloqateqarneq tunngavigalugu pisariaqartoq. Taamaattumik inissinneqarfiup 
allanngortinneqarnissaanik aalajangernermi tamanna 
pingaartinneqarnerusariaqarpoq, ulloq unnuarlu paaqqinnittarfinni 
inissinneqartartut ikilisarneqarnissaannik taammaallaat anguniagaqarneq 
salliunnagu. 
 
Kalaallit Nunaanni meeqqat pisinnaatitaaffii pillugit isumaqatigiissut 
malikkumallugu nuna tamakkerlugu iliuusissamik pilersaarusiornissaq 
eqqarsaatigalugu iliuusissamik pilersaarusiorneq assigisaalu 
ilanngunneqarsinnaapput.  
Taamatullu soqutigisaqaqatigiit assigiinngitsut - soorlu NGO-t inuiaqatigiillu, 
ammasumik oqaloqatigiinnerat siammasissumik aamma itinerusumik 
suliniuteqarnissamut aqqutaasinnaavoq. 
 
Peqatigiiffik Kalaallit Meerartaat-nit isummersuutinik saqqummiussisinnaanerput 
qujassutigaarput suliallu ingerlariaqqinnissaa, meeqqat ilaqutariillu 

Qupp.9 qupp. 9 
 

inuuniarnermikkut ajornartorsiuteqartut atugaasa pitsanngorsarnissaannut 
tunngasut, qilanaarivagut.  
 

 
*Nassuiaat: Isumassarsiat ilanngunneqartut takissusii tamakkerlugit Kommuneqarfiga.gl.-imiit ilanngunneqarput. Pisariaqartitsineq malillugu isumassarsiat paasiuminarsarneqarput.  
 


